
	ՀԻՄՆԱՎՈՐՈՒՄ
«Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2023 թվականի դեկտեմբերի 28-ի  N 2323-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման անհրաժեշտության


	
	     1.Անհրաժեշտությունը

	
	Որոշման ընդունումը պայմանավորված է ոռոգման և խմելու ջրի ոլորտի մի շարք առաջնահերթ և հրատապ լուծում պահանջող աշխատանքների իրականացման անհրաժեշտությամբ։ 

	
	          2.Ընթացիկ իրավիճակը և խնդիրները

1. 1004-31007 
2022 թվականի հուլիսի 7-ի «Հայաստանի Հանրապետության Ջրային օրենսգրքում լրացումներ և փոփոխություններ կատարելու մասին» ՀՀ օրենքի (ՀՕ-316-Ն) 23-րդ և 40-րդ հոդվածների կատարումն ապահովելու նպատակով Ջրային կոմիտեի կողմից իրականացված մրցութային գործընթացի արդյունքում 15.11.2023թ. պայմանագիր է կնքվել «Պարագիծ» ՍՊԸ-ի հետ (ՋԿ-ՀԲՄԱՊՁԲ-23/2-1, այսուհետ՝ Պայմանագիր)՝ 5,500.0 հազար դրամ արժեքով՝ «Արմավիր», «Գեղարքունիք», «Լոռի», «Էջմիածին», «Սյունիք» և «Եղեգնաձոր» ՋՕԸ-երին թվով 22 հատ հոսքաչափեր մատակարարելու համար։ 07.12.2023թ. դրությամբ հոսքաչափերն արդեն պատրաստ էին, սակայն պատասխանատու ստորաբաժանման կողմից արգելվել է մատակարարել՝ հոսքաչափերի տեխնիկական անձնագրերում ներկայացված պարամետրերը կնքված պայմանագրի տեխնիկական բնութագրով սահմանված պահանջներին չհամապատասխանելու հիմքով։ 20.12.2023թ. ընկերությունը դիմել է Կոմիտեին՝ խնդրելով նոր հոսքաչափերի մատակարարման համար տրամադրել ողջամիտ ժամկետ՝ հաշվի առնելով Պայմանագրի 2.1.2 կետի բ/ենթակետի իրավակարգավորումը և ընկերության ներկայացրած առաջարկը (անպատշաճ որակի ապրանքը պայմանագրին համապատասխան որակի ապրանքով փոխարինելու վերաբերյալ «Պարագիծ» ՍՊԸ-ին տրամադրվում է ողջամիտ ժամկետ մինչև 20.01.2024թ.՝ կիրառելով Պայմանագրի 6.3 կետով նախատեսված տուգանքը)։ Ընկերությունը վերը նշված ժամկետում՝ 17.01.2024թ. տեղեկացրել է, որ նոր հոսքաչափերը նախատեսված քանակներով և հասցեներով մատակարարվել են։ ՀՀ կառավարության 23.11.2023թ. N 2050-Ն որոշմամբ 22 հոսքաչափերի համար հատկացված գումարը տարեվերջին հետ է վերադարձվել ՀՀ պետական բյուջե։ Սույն նախագծով պահանջվում է 5,500.0 հազար դրամ՝ մատակարարին վճարելու համար։
Ջրային կոմիտեի կարիքների համար հոսքաչափերի ձեռքբերման նպատակով կազմակերպված ՋԿ-ՀԲՄԱՊՁԲ-23/2 ծածկագրով գնման ընթացակարգի արդյունքում գնահատող հանձնաժողովի 23.10.2023թ. նիստի N4 արձանագրության 1-ին կետով հանձնաժողովը որոշել է մերժել Հայ-գերմանական «Արազեն» ՀՁ ՍՊԸ-ի 1-ին չափաբաժնի հայտը, իսկ 2-րդ կետով հանձնաժողովը որոշել է 1-ին չափաբաժնով ընտրված մասնակից հայտարարել «ՍԼԱԲ» ՍՊԸ-ին։ 24.10.2023թ. հրապարակվել է պայմանագիր կնքելու որոշման մասին հայտարարությունը, որով նույնպես 1-ին չափաբաժնով 1-ին տեղ զբաղեցնող է նշվել «ՍԼԱԲ» ՍՊԸ-ն, և անգործության ժամկետ է սահմանվել պայմանագիր կնքելու մասին որոշման հայտարարությունը հրապարակելու օրվան հաջորդող օրվանից մինչև 10-րդ օրացուցային օրը ներառյալ ընկած ժամանակահատվածը։ Անգործության ժամկետի ընթացքում Հայ-գերմանական «Արազեն» ՀՁ ՍՊԸ-ն հայց է ներկայացրել ՀՀ Երևան քաղաքի առաջին ատյանի ընդհանուր իրավասության քաղաքացիական դատարան թիվ ՋԿ-ՀԲՄԱՊՁԲ-23/2 ծածկագրով գնման ընթացակարգի գնահատող հանձնաժողովի 23.10.2023թ. նիստի N4 արձանագրությամբ Հայ-գերմանական «Արազեն» ՀՁ ՍՊԸ-ի հայտն 1-ին չափաբաժնով մերժելու վերաբերյալ որոշումն անվավեր ճանաչելու պահանջով։ Դատարանը 15.11.2023 թվականի որոշմամբ հայցն ընդունվել է վարույթ։ Ջրային կոմիտեի կարիքների համար հոսքաչափերի և մակարդակաչափերի ձեռքբերման ՋԿ-ՀԲՄԱՊՁԲ-23/2 ծածկագրով ընթացակարգի հրավերի 12.19-րդ կետի համաձայն պատվիրատուի և գնահատող հանձնաժողովի գործողությունների (անգործության) և որոշումների բողոքարկումն ինքնաբերաբար կասեցնում է գնման գործընթացը` սույն հրավերի 12․10 կետով նախատեսված որոշումը հրապարակվելու օրվանից մինչև վեճի քննության արդյունքներով առաջին ատյանի դատարանի կայացրած եզրափակիչ դատական ակտն ուժի մեջ մտնելու օրը։
Հաշվի առնելով վերոգրյալը՝ մրցույթը կասեցվել է մինչև դատարանի կայացրած եզրափակիչ դատական ակտն ուժի մեջ մտնելու օրը (30.12.2023թ.) և ևս 30 օր բողոքարկման համար նախատեսված ժամանակահատվածը։ Հայ-գերմանական «Արազեն» ՀՁ ՍՊԸ-ի հայցն ընդեմ Ջրային կոմիտեի մերժվել է, վճիռը մտել է օրինական ուժի մեջ (կցվում է):   
Վերը նկարագրված բողոքարկման գործընթացի պատճառով «ՍԼԱԲ» ՍՊԸ-ի հետ 30 հատ մակարդակաչափերի մատակարարման՝ 11,259.0 հազար դրամ արժեքով պայմանագիրը չի կնքվել 2023 թվականին, այն կկնքվի 2024 թվականին՝ գնումների մասին ՀՀ օրենսդրությամբ սահմանված կարգով։ Ջրային կոմիտեն  ՋԿ-ՀԲՄԱՊՁԲ-23/2 ծածկագրով ընթացակարգի 1-ին չափաբաժնի հաղթող մասնակից «ՍԼԱԲ» ՍՊԸ-ին ուղարկել է պայմանագր կնքելու առաջարկը և պայմանագրի նախագիծը: Պայմանագրի կնքման արդյունքում կպահամջվի 11,259.0 հազ. ՀՀ դրամ:

         2. 1072-31010 

ՀՀ 2023 թվականի պետական բյուջեով «1072-Ջրամատակարարաման և ջրահեռացման բարելավում» ծրագրի «31010-Ջրամատակարարման և ջրահեռացման համակարգերի հիմնանորոգում» միջոցառման համար նախատեսվել էր 3,246,754.6 հազար դրամ։ Որոշ օբյեկտների մասով նախատեսված ֆինանսական միջոցները, հաշվի առնելով աշխատանքների ընթացքը, ՀՀ կառավարության 2023 թվականի օգոստոսի 17-ի N 1390-Ն որոշմամբ՝ 626,980.0 հազ.դրամ և դեկտեմբերի 7-ի  N 2140-Ն որոշմամբ՝ 794,420.1 հազար դրամ նվազեցվել և ուղղվել են ՀՀ մարզերում առաջնահերթ լուծում պահանջող և անհետաձգելի համարվող ծրագրերի իրականացմանը։ 
Հաշվի առնելով, որ վերը նշված աշխատանքները նախատեսվել է ավարտել 2023 թվականին՝ ՀՀ 2024 թվականի պետական բյուջեով այդ աշխատանքների մասով ֆինանսական միջոցներ չեն հատկացվել, հետևաբար, ծրագրի իրականացումն ու հետագա ֆինանսավորումն ապահովելու նպատակով, որպեսզի աշխատանքներն ամբողջությամբ ավարտվեն 2024 թվականին, անհրաժեշտ է միջոցառման շրջանակներում՝ օբյեկտների միջև կատարել վերաբաշխում։ Հաշվի է առնվել նաև, որ «ՀՀ Սյունիքի մարզի Ագարակ քաղաքի գոյություն ունեցող ջրի մաքրման կայանի հիմնանորոգում, լրացուցիչ նոր կայանի կառուցում» օբյեկտի նախագծանախահաշվային փաստաթղթերում կան անճշտություններ, դրանք հնարավոր է հստակեցնել 2024թ. 2-րդ կիսամյակում։     
3..1072-11007
«Գերմանիայի զարգացման վարկերի բանկի աջակցությամբ իրականացվող ջրամատակարարման և ջրահեռացման ենթակառուցվածքների վերականգնման ծրագրի երրորդ փուլ»  միջոցառման շրջանակներում 2023թ. 1-ին եռամսյակի ընթացքում իրականացվել է «Համայնքային ենթակառուցվածքների II ծրագիր, փուլ 3 - Հայաստանի ջրամատակարարման և ջրահեռացման ենթակառուցվածք ծրագրի» (այսուհետ՝ Ծրագիր) 2022թ. ֆինանսական աուդիտը։  27.03.2023թ. ընդունվել է աուդիտի հաշվետվությունը, որն այնուհետև հաստատման է ուղարկվել Վերակառուցման վարկերի բանկ (ՎՎԲ - KfW): ՎՎԲ վարկային միջոցների հասանելիության ժամկետն ավարտվել էր 30.12.2022թ.-ին, վարկային միջոցների անհասանելիության պատճառով հետաձգվել էր նաև աուդիտի 8,201 եվրո գումարի վճարումը։ Ծրագրի վարկային միջոցների հասանելիության երկարաձգման գործընթացն ավարտվել է 2023 թվականի նոյեմբերին՝ ծրագրի ժամկետների երկարաձգման վերաբերյալ գրություն-համաձայնագրի ստորագրմամբ և հաստատմամբ։ 
2023թ. մինչև տարեվերջ բանկի կողմից չի ստացվել հաստատում տեխնիկական աուդիտի հաշվետվության մասով, որի հիման վրա չի կատարվել նաև վճարման մասհանում: Բանկի կողմից տեխնիկական աուդիտի նախնական հաշվետվությունը հաստատվել է 12.01.2024թ.։  Վերջնարդյունքում՝ հաստատված հաշվետվությունից հետո կկազմակերպվի նախատեսված ընդամենը 111,440.0 եվրո (ներառյալ՝ հարկերը) գումարի վճարման գործընթացը։ 
 Հաշվի առնելով վերը նշվածները՝  անհրաժեշտություն է առաջացել ՀՀ 2024 թվականի պետական բյուջեում կատարել համապատասխան վերաբաշխումներ՝ այս միջոցառմամբ նախատեսված միջոցներն ավելացնելով պահանջվող՝ 53,838.5 հազար դրամ գումարով՝ ֆինանսական և տեխնիկական աուդիտի վճարումներն իրականացնելու համար։
        1004-31004 «Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրված կառավարման ծրագրի շրջանակներում ջրային տնտեսության ենթակառուցվածքների հիմնանորոգում» - միջոցառման շրջանակներում նախատեսված է Կապսի ջրամբարի և օժանդակ կառուցվածքների կառուցման շինարարական աշխատանքների իրականացումը։ Եղանակային և այլ հանգամանքներով պայմանավորված՝ շինարարական աշխատանքները նախատեսվածից քիչ են կատարվելու, ուստի՝ ՀՀ 2024 թվականի պետական բյուջեում այս միջոցառման համար նախատեսված միջոցներից հնարավոր է վերաբաշխել։ Միաժամանակ, վերաբաշխումը չի առաջացնի ՀՀ 2024թ-ի պետական բյուջեից լրացուցիչ միջոցների հատկացման անհրաժեշտության, քանի որ ձմռան ընթացքում նախատեսված աշխատանքների որոշ մաս չի կատարվել ՀՀ Շիրակի մարզում եղանակային անբարենպաստ պայմանների պատճառով։ Մյուս կողմից՝ այս վերաբաշխումը կնպաստի ջրային ոլորտի այլ ծրագրերի բնականոն ընթացքի ապահովմանը։

4. 1072-11011
«Գերմանիայի զարգացման վարկերի բանկի աջակցությամբ իրականացվող Համայնքային ենթակառուցվածքների երկրորդ ծրագրի երրորդ փուլի դրամաշնորհային ծրագիր» - Այս միջոցառման շրջանակներում նախատեսվում է «Համայնքային ենթակառուցվածքների II ծրագիր, փուլ 3 - Հայաստանի ջրամատակարարման և ջրահեռացման ենթակառուցվածք ծրագրի» շրջանակներում լրացուցիչ աշխատանքների իրականացման համար անհրաժեշտ խորհրդատուների մրցութային գործընթացի կազմակերպման և խորհրդատվական պայմանագրերի կնքման գործընթացների իրականացնող միջազգային մրցութային գործակալի (Tender Agent) մատուցման փուլում գտնվող ծառայությունների ֆինանսավորումը։ Խորհրդատուի կողմից մատուցված ծառայությունների դիմաց անհրաժեշտ վճարումները կատարվում են ուղիղ վճարումների մեթոդով՝ դոնորի կողմից։ 2023 թվականի տարեվերջին դոնորին  են ներկայացվել 11,845.0 եվրո վճարման փաստաթղթերը, սակայն վճարումը դոնորի կողմից կատարվել է սույն թվականի հունվարին։ Այդ կապակցությամբ ՀՀ 2024 թվականի պետական բյուջեում անհրաժեշտ է վերաբաշխում կատարել՝ միջոցառման համար նախատեսելով 5,330.3 հազար դրամ գումար։

        1072-31004 «Եվրոպական միության հարևանության ներդրումային ծրագրի աջակցությամբ իրականացվող Երևանի ջրամատակարարման բարելավման դրամաշնորհային ծրագրի շրջանակներում Ջրամատակարարման և ջրահեռացման ենթակառուցվածքների հիմնանորոգում» միջոցառման շրջանակներում 2024 թվականի պետական բյուջեում այս միջոցառման համար նախատեսված միջոցներից հնարավոր է վերաբաշխել այլ միջոցառումների, քանի որ եղանակային պայմանների պատճառով շինարարական աշխատանքների ընթացքը նախատեսվածից փոքր-ինչ դանդաղել է և համապատասխան ծավալով էլ կկատարվեն վճարումները։

1072-11009

2021թ. հուլիսի 6-ին կնքված «ՀՀ Ջրային կոմիտեի և նրա հիմնական կառույցների աջակցության ծրագիր» խորհրդատվական ծառայությունների մատուցման պայմանագրի շրջանակներում «ՋԻԹԵՔ ԻԳԻՊ» ՍՊԸ-ի կողմից մատուցված խորհրդատվական ծառայության դիմաց 2023թ. ներկայացված եռամսյակային վճարումները կատարվել են ամբողջությամբ։ KfW  բանկի կողմից կայացվել է ծրագրի դադարեցման մասին որոշում, որի հիման վրա բանկ է ներկայացվել պայմամագրի փոփոխոթյունը։ Քանի որ մինչև տարեվերջ բանկի կողմից պայմանագրի փոփոխության հաստատումը չի ստացվել, չի կատարվել նաև վերջնական վճարման մասհանումը: 
Պայմանագրի փոփոխությունը ստորագրվել է 31.01.2024թ., որի դիմաց 2024թ. փետրվարի 13-ին «ՋԻԹԵՔ ԻԳԻՊ» ՍՊԸ-ի կողմից Ջրային կոմիտե է ներկայացվել հանձնման –ընդունման ակտը վերջնական հաշվետվության և մատուցված ծառայությունների վերջնական վճարման համար: Ծրագրի ավարտման համար դրամաշնորհային միջոցներից պահանջվում է մասհանել 29,569.6 հազար դրամ/ 65,710.17 եվրո կամ 29,569.6 հազար դրամ/, իսկ ՀՀ կառավարության համաֆինանսավորման մասով՝ հարկային պարտավորությունների կատարման նպատակով/ԱԱՀ-ի մասով 13,143.0 եվրո կամ 5,914.4 հազար դրամ, ինչպես նաև 6,000.0 հազար դրամ ոչ ռեզիդենտի շահութահարկ/, 11,914.4 հազար դրամ` ընդամենը՝ 41,484.0 հազար դրամ, որը կվերաբաշխվի «1004  Ոռոգման համակարգի առողջացում» ծրագրի «31004 - Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրված կառավարման ծրագրի շրջանակներում ջրային տնտեսության ենթակառուցվածքների հիմնանորոգում» միջոցառման «5112 - Շենքերի և շինությունների շինարարություն» հոդվածով նախատեսված ՀՀ կառավարության համաֆինանսավորման միջոցներից «1072 Ջրամատակարարաման և ջրահեռացման բարելավում» ծրագրի «12001   Գերմանիայի զարգացման և Եվրոպական միության հարևանության ներդրումային բանկի աջակցությամբ իրականացվող ջրամատակարարման և ջրահեռացման ենթակառուցվածքների դրամաշնորհային ծրագիր` երրորդ փուլ» միջոցառման «5134 - Նախագծահետազոտական ծախսեր» հոդվածով նախատեսված դրամաշնորհային միջոցներից (միջոցառման շրջանակներում նախատեսվում է վարձակալի կողմից չսպասարկվող Ոռուտ, Ագարակ, Խնածախ, Մարգարա, Արզական գյուղերի ջրաամատակարարման և ջրահեռացման համակարգերի կառուցման/վերակառուցման աշխատանքների իրականացում։ Ընթացքի մեջ են իրականացված նախագծահետազոտական աշխատանքների դիմաց վճարումների կատարման գործընթացները։ Խորհրդատվական պայմանագրով նախատեսված փոխհատուցվող ծախսերի մի մասը չի իրականացվել և այս մասով առաջացել է խնայուղություն։ Արդյունքում՝ ՀՀ 2024թ. պետական բյուջեում նախատեսված միջոցներից 29,569.6 հազ. դրամը հնարավոր է վերաբաշխել)։


	
	 1109-31001  

Ջրային կոմիտեի և «ՍԻԳՄԱ ԷԼԵԿՏՐՈՆԻԿՍ» ՍՊԸ-ի միջև 15.12.2023թ. կնքված ՋԿ-ԷՍՃԱՊՁԲ-23/5-1 պայմանագրի շրջանակներում պետք է Ջրային կոմիտե մատակարարվեր 20 հատ հանրային հեռախոս՝ 1,800.0 հազար դրամ ընդհանուր արժեքով։
      Վերը նշված պայմանագրի շրջանակում ապրանքի մատակարարման ժամկետը սահմանվել է 25.12.2023թ.: «Սիգմա Էլեկտրոնիկս» ՍՊԸ-ի կողմից ապրանքի մատակարարման ժամկետի երկարաձգման առաջարկը Ջրային կոմիտե է ներկայացվել սահմանված ժամկետից ուշ (առաջարկը պետք է ներկայացվի պայմանագրով ի սկզբանե մատակարարման համար սահմանված ժամկետը լրանալուց առնվազն 7 օրացուցային օր առաջ)՝ այն է 25.12.2023թ.-ին: Նշված Պայմանագրով նախատեսված ապրանքի մատակարարման ժամկետը կարող է երկարաձգվել՝ պահպանելով ՀՀ կառավարության 04.05.2017թ. N 526-Ն որոշմամբ հաստատված «Գնումների գործընթացի կազմակերպման» կարգի 56-րդ կետի 4)-րդ ենթակետի և Պայմանագրի 8.8 կետի պահանջները: 
Հեռախոսները մատակարարվել են 19.01.2024թ., և անհրաժեշտ է վերաբաշխել համապատասխան գումար՝ մատակարարին վճարելու համար։



	
	3. Տվյալ բնագավառում իրականացվող քաղաքականությունը
        
Սույն որոշման նախագծով պահանջվող գումարը, որը կազմում է 119,425.6 հազար դրամ, առաջարկվում է վերաբաշխել ՀՀ 2024 թվականի պետական բյուջեի «Ոռոգման համակարգի առողջացում» ծրագրի «Ջրամբարների վերականգնման և վերազինման աշխատանքներ» միջոցառման «ՀՀ Տավուշի մարզի Տավուշի ջրամբարի պատվարի վերականգնման աշխատանքներ» օբյեկտի մասով հատկացված 288,863.8 հազար դրամից՝ 18,772.8 հազար դրամ, ինչպես նաև վերը նշված՝ 1004 ծրագրի 31004 և 1072 ծրագրի 12001, 31004 միջոցառումների վարկային, դրամաշնորհային և ՀՀ կառավարության համաֆինանսավորման միջոցներից՝ 100,652.8 հազար դրամ։ 
[bookmark: _GoBack]2024 թվականին ՀՀ Տավուշի տարածաշրջանի ոռոգման շրջանը անխափան կազմակերպելու նպատակով նախագծանախահաշվային փաստաթղթերով նախատեսվել է Տավուշի ջրամբարի շինարարական աշխատանքներն իրականցնել սույն թվականի հոկտեմբերի 1-ից մինչև 2025 թվականի փետրվարի 28-ն ընկած ժամանակահատվածում՝ 5 ամիս։ Հետևաբար, վերաբաշխվող գումարի վերականգնման անհրաժեշտություն մինչև տարեվերջ չի առաջանա։



	
	4.Կարգավորման նպատակը և բնույթը
Ոռոգման և խմելու ջրի ոլորտի մի շարք առաջնահերթ և հրատապ լուծում պահանջող աշխատանքների իրականացում։


	
	5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ ՏԿԵՆ ջրային կոմիտեի կողմից:

	
	6.Ակնկալվող արդյունքը
Ոռոգման ոլորտի մի շարք առաջնահերթ և հրատապ լուծում պահանջող աշխատանքների իրականացում։


	
	  7. Տեղեկատվություն
      «Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2023 թվականի դեկտեմբերի 28-ի  N 2323-Ն որոշման մեջ փոփոխություններ և լրացումներ կատարելու և գնման պայմանագրում փոփոխություն կատարելու թույլտվություն տալու մասին»   ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
      «Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2023 թվականի դեկտեմբերի 28-ի  N 2323-Ն որոշման մեջ փոփոխություններ և լրացումներ կատարելու և գնման պայմանագրում փոփոխություն կատարելու թույլտվություն տալու մասին»   ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
  8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
     Նախագիծը չի բխում է որևէ ռազմավարական փաստաթղթից։ 



